
কল্পিত বৈকুণ্ঠ পাছে হৰি সাজিলন্ত।

জগত জননী মায়ে তাহাক গৈলন্ত।

এতেকে কমল বৰ লক্ষ্মীৰ আলয়।

মনুষ্য শকতি তাক যাইবে নপাৰয়॥১২

আমি মহা যত্ন কৰি তাক যাইবো আগে।

স্নান দান তৰ্পন কৰিবো তাত লাগে॥

চন্দ্ৰভগা সৰোবৰ তাৰ মুক্ষ নাম।

আছে কৰ্ণদত্ত মুনি নাহিকে উপাম॥৫৩

কৰ্ণদত্ত দৰশণ চন্দ্ৰ ভদ্ৰা স্নান।

মহাপূণ্য কীৰ্ত্তিতাত হোৱে বিদ্যমান॥

এতেকেলে যাইবে লগে আমি সেহি ঠাই।

পৰম ভাগ্যেসে গৈয়া পাৱে সেহি ঠাই। ৫৬৪

কহিলোঁহো যেন মত বনৰ কাৰণ।

শুনি দ্ৰৌপদীৰ অতি ভৈলাৰঙ্গ মন॥

বৈসম্পায়ন বদতি শুনিও নৰৰাই।

পাণ্ডবৰ যশৰাসি কহন নযায়॥ ৫

পাচে গধূলিকা বেলা তথাতে মিলিলা।

কতখানি গৈয়া পাচে আন আচৰিলা॥

বঞ্চিলা ৰজনী পচে যুধিষ্ঠিৰ ৰাই।

প্ৰহৰি ধৰিলা চাৰিভিতি চাৰি ভাই॥ ৫৬৬

